
Abstrakt. Ushbu magqolada O‘zbekistonda yetishib chiqqan ilk sharqshunos olima, Sharq
mumtoz adabiyoti, xususan, Alisher Navoiy asarlari tadqiqi ustida tinimsiz ishlagan, qator
davlat mukofotlariga sazovor bo‘lgan professor Suyima G‘aniyevaning navoiyshunoslikdagi
xizmatlari xususida so’z yuritiladi. Shuningdek, Alisher Navoiyning mukammal asarlar to‘plami
nashrida olima tomonidan tayyorlangan sharhlar tahlil etiladi.

Kalit so‘zlar: sharqshunoslik, navoiyshunoslik, Suyima G‘aniyeva, nasr, manba, matn,
tadqigq, tahlil.

Abstract. This article examines the contributions of Professor Suyima Ganiyeva, a
distinguished scholar recognized with numerous state awards, who dedicated her career to the
research of Orientalism and classical Oriental literature, particularly the works of Alisher Navoi.
Her tireless efforts in the field have significantly advanced the study of these literary traditions.
The article also analyzes the reviews and critical writings prepared by Ganiyeva, which played a
pivotal role in the publication of a comprehensive collection of Alisher Navoi’s works.

Keywords: Oriental Studies, Nautical Studies, Suyima Ganiyeva, prose, source, text, study,
analysis.

Suyima G'aniyeva ilmiy konsepsiyasining muhim kategoriyasi madaniy-
ma’naviy sohadagi izlanishlar rivojiga hissa qo‘shish, yangiliklar olib kirish bo‘lgan edi.
Navoiyshunoslik ilmi ravnaqiga qo‘shgan hissasi uchun Suyima G‘aniyevani “o‘zbek
navoiyshunosligining malikasi” deb atadilar. Adabiyotshunoslar tomonidan olima “XX
asr ozbek matnshunosligi, navoiyshunosligi va mumtoz adabiyotimiz matnlarini nashr
etish borasida amalga oshirilgan ishlarni, bu sohada qo‘lga Kkiritilgan yutuglarni
Suyima G‘aniyevaning nomi va faoliyatisiz tasavvur etib bo‘lmaydi”, [Samad Asror,
2012: 46] - kabi e’tibor va e’tirof bilan tilga olinadi. Muallif olima ilmiy salohiyati
xususida soz yuritar ekan, “Agar Suyima G'aniyeva birgina “Majolis un-nafois”
tadgiqoti bilangina cheklanganda ham u matnshunos va navoiyshunos olima sifatida
tan olinar edi” [Samad Asror, 2012: 46], - degan asosli fikrni bildiradi. Suyima
G‘aniyevaning “Majolis un-nafois” asari ustida olib borgan tadqiqotlariga xorijiy
mutaxassislar, xususan, Irmgard Engelki, Muhammad Ya’qub Vohidiy Juzjoniy, Kamol
Eraslan va Almaz Ulviy Binnatova kabilar oz ishlarida murojaat etishgan.

Suyima G‘aniyeva ilmiy faoliyatida matnni rekonstruksiya, ya'ni matnni qayta
tiklash, matnning muallif qalami ostida chigqan ma’nosini tuzish ishlari kuzatiladi.
Olima tomonidan olib borilgan bu yondashuv tarjima jarayonidan farq qilib, nafaqat
o‘zga va ona til o‘rtasida, balki bir til ichida matn yaratishi bilan ajraladi. Suyima
G‘aniyeva “Majolis un-nafois” asari ilmiy-tanqidiy matnini tuzishda ham aynan

rekonstruksiya qilish asosida asarning tayanch matnini tuzib chigadi. Olima “Majolis
un-nafois” asari ilmiy-tanqidiy matnini quyidagi tamoyillar asosida tayyorlaydi:

1. Agar ilmiy-tanqidiy matnga Kkiritilgan biror soz asosga olingan
go‘lyozmalarda boshqga so‘z bilan almashtirilgan bo‘lsa, unda matndagi so‘z tepasiga
ragam qo‘yib, matn ostida shu ragamning yoniga gaysi qo‘lyozmada ganday so‘z
kelgan bo‘lsa, bevosita shu so‘z yoziladi.

2. Farqlar birikma yoki butun bir jumlaga tegishli bo‘lsa, unda jumla
boshlanadigan so‘zning o‘ng tomoniga “*” belgisi, tugallangan so‘z yoniga ragam
qo‘yilgan, shu ragam asosida matn ilmiy apparatida qo‘lyozma matnlari farqini
kuzatish mumkin bo‘ladi.

3. Ba'zan butun bir bet tayanch matndan farqlanadi. Bunday holda ilmiy-
tanqidiy matn bo‘lagi boshlanishiga “**” belgisi qo‘yilgan, matniy farqlar ko‘rsatilgan.

4. Ba'zan kotiblar ixtiyori yoki yuzaga kelgan noaniqliklar sababli tushib
qolgan so‘z, birikma, jumlalar “ - ” belgisi bilan, aksincha, qo‘shimchalar “ + ” belgisi
bilan berib borilgan.

Umuman, olimaning ozi qayd etganidek, “Majolis un-nafois” asarining ilmiy-
tanqidiy matni tayanch nusxa tartibi bilan tuzilgan, boshqa qo‘lyozmalarda mavjud
farglar matn ostida fiksatsiya qilib, izohlangan.

Albatta, “sharh - san’at uchun san’at” yaratishdir. Suyima G‘aniyeva “Amir
Temur va temuriylar Navoiy nigohida” [G‘aniyeva, 2009: 4 ] nomli maqolasida “Majolis
un-nafois”ning yettinchi majlisida Amir Temur zikrida keltirgan: Abdol zi bim chang
bar Mus’haf zad (Mazmuni: Darvesh qo‘rquvdan Qur’onga chang soldi) misrasi to‘liq
matnini o‘rganadi. “Temur badihona keltirgan misra X asrdagi buyuk oriflardan shayx
va shoir Abusaid Abdulxayrning mashhur “Havroiya” ruboiysi to‘rtinchi misrasidir. Bu
ruboiy bilan bog‘liq rivoyat haqida Jomiy “Nafohot ul-uns”da, Navoiy “Nasoyim ul-
muhabbat”da Abusaid Abdulxayrga bag‘ishlangan fiqraga to‘xtalib o‘tadilar. Ruboiy
matni:

Havro ba nazorai nigoram saf zad,

Rizvon ba ajab bemondu kaf bar kaf zad.

Yak xolii siyah baron ruxon mutraf zad,

Abdol zi bim chang bar Mus’haf zad.

Ya’ni: Hurlar nigorimni ko'rish uchun saf tortdilar, jannat darvozaboni ajablanib,
qarsak chaldi. Bir qora xol ul yuzlarga parda tortdi, abdol (devona) esa qo‘rquvdan
Qur’onga chang soldi” [G‘aniyeva, 2009: 4]. Bu misra va uning muallifi borasida boshqga
olimlar ham so‘z yuritishgan. “Bu ruboiy o‘sha davrlarda nihoyatda keng targalgan
bo‘lib, uni har xil talqin qilishlar unga sharh yozishlarni ham taqozo etgan”
[Valixo‘jayev B., 1993: 104] va hatto Xoja Ahrori Valiy ham shu ruboiy sharhiga
bag‘ishlab “Huroiya” yoki “Havroiya” risolasini yozgan. S. G‘aniyeva bu mashhur
ruboiyga Xoja Ahrordan tashqari yana boshqgalar tomonidan yozilgan sharhlarni
“Shayx Abusaid Abdulxayrning “Havroiya” ruboiysiga yozilgan sharhlar haqida”
magqolasida keltiradi. Olima asar mohiyati, uning badiiy-estetik xususiyatlarini ochib
berish, asar matnida aks etgan ijodkor g'oyasini talgin etishni o‘quvchiga asarni
tushunishi uchun yordamchi vosita deb qaraydi. Matn sharhida muallif ishora etgan
ba’zi orinlar, u yoki bu sabab bilan oshkora yozmagan yoki bayon etilishi lozim
topmagan holatlar talqin qilinishi bilan matn mohiyati ochiladi. Sharh qisqa va
foydalanishga qulay bo‘lib, odatda, matndan keyin alohida maqola yoki ma’lumot
tarigasida joylashtiriladi. Matndan so‘ng berilgan sharhning o‘ziga xos foydali jihatlari

bor. “Kitobxon jami yordamchi ilovani, - deb yozadi S.A. Reyser, - biryo‘la oladi, o‘ziga
kerakli ma'lumotni shu joydan axtaradi hamda matn sharhini yaxlit ko‘zdan kechiradi”
[Reyser S.A., 1970: 296]. S. G‘aniyeva Alisher Navoiy 20 jildlik mukammal asarlar
to‘plami nashriga bergan sharhlarida aynan shu usulni qo‘llaydi. Olima tomonidan
tayyorlangan “Majolis un-nafois”, “Xamsat ul-mutahayyirin”, “Nazm ul-javohir”,
“Vaqfiya”, “Arba’in”, “Mahbub ul-qulub” singari asarlar matni sharhlari mazmun-
mohiyati nuqtayi nazaridan shartli ravishda quyidagi guruhlarga ajratish mumkin
bo‘ladi:  a) tashbehli va ramzli baytlar sharhi; b) matnda tilga olingan asarlar yoki
ularning mualliflari hagidagi ma’lumotlar; s) she’riy san’atlarga doir izohlar; d)
tarixiy va afsonaviy shaxslar tavsifi; e) muammoli yoki ilmiy tadqiqotlarga turtki
bo‘ladigan sharhlar.

Suyima G‘aniyeva matn sharhini berishda adabiyotshunoslik, adabiyot tarixi,
adabiyot nazariyasi, tarix, tilshunoslik, dinshunoslik kabi fanlariga murojaat etgan.
Jumladan, S. G‘aniyeva “Xamsat ul-mutahayyirin” asari matn talqini bilan bog‘liq har
bir nuqtaga e’tibor qaratarkan, hozirgi davr o‘quvchisi uchun bug‘ro, tavochi, ulufa,
maqomat, rind, tafsil, langar, qushchilik, sipohiyliq kabi so‘zlar ma’nosini
tushuntirishni zarur deb biladi. Olimaning “bug‘ro - lag'monga o‘xshagan xamir ovqat
[Alisher Navoiy, 1999: 211]; tavochi - podshohning buyruq hamda topshiriglarini
tegishli joylarga va odamlarga yetkazuvchi hamda amalga oshiruvchi amaldor [Alisher
Navoiy, 1999: 217]; ulufa - amaldorlarga davlat tomonidan belgilangan maosh va oziq-
ovqat [Alisher Navoiy, 1999: 218]; qushchilik - ov giladigan qushlarga qarovchi shaxs,
o‘rta asrlarda saroyda qushchilik lavozimi ham bo‘lgan, qushchilar nufuzli
shaxs hisoblangan; sipohiyliq — amaldorlik, hukumat xizmatida bo‘lish, harbiy yurish
yoki mashvaratlarda qatnashish bunday xizmat doirasiga kiradi kabi qo‘shimcha
izohlar berishi asar mazmuni keng, chuqur anglanishiga garatiladi hamda sharhlarni
berishda asar matni tili bilan o‘quvchi anglaydigan til farqlanishidan kelib chiqib ish
yuritadi. Ba’zan sharhlashda shu narsa kuzatiladiki, asar matni nashrlarida tafovutlar
uchraydi. Masalan, “Majolis un-nafois”’ning muqaddimasida: “Hazrati maliki allomning
kalomi mu’jiz nizomi Jabroili hujasta farjom vositasi bila xayrul-anom alayhissalavotu
vassallamg‘a nozil bo‘ldi” kabi jumlalar mustaqillikdan oldingi tazkira nashrida
berilmagan. Sharhlovchining fikriga ko‘ra, keyingi davr o‘quvchilari bu jumlalarni
tushuntirish kerak. Olima shuning uchun “maliki allom - Olloh ko‘zda tutilmoqda,
kalomi mo‘jiz nizomi - Qur’oni karimning nozil bo‘lishi haqida so‘z ketmoqda, Jabroil
- Islomdagi to‘rt farishtadan biri, Xudo bilan payg‘ambar o‘rtasida elchilik qilgan, xayr-
ul-anom alayhis salavotu vassallam - odamlarning yaxshisi, unga salom va duolar
bo‘lsin demakdir. Bu ibora Muhammad payg‘ambar nomiga qo‘shib yoki uni nazarda
tutib aytiladi” tarzida matnni sharhlagan. Bunday yondashuv “Holoti Sayyid Hasan
Ardasher” asarida Sayyid Hasanning otasi Ardasher Boysungur mirzo ta’rifidagi
“Sulaymon” so‘ziga berilgan sharhda ham ko‘rinadi. Navoiy Ardasherning o'z kasbining
mahoratli kishisi bo‘lgani munosabati bilan bir bayt keltiradi:

Ko‘p hunarliq kimsa shahlarg‘a etar damsozliq,
Qush tilin bilgan Sulaymong‘a etar hamrozliq.

Navoiy Sayyid Hasan otasining ko‘p hunarlar egasi ekanligini Sulaymon
payg‘ambarga o‘xshatar ekan, sharhlovchi Sulaymon - Tavrotga ko‘ra shoh, Qur’oni
majidda esa, payg‘ambar deyilishini, rivoyat va gissalarda u aql-u idrokli, tadbirkor
bo‘lgani, uning sehrli uzugi bo‘lib, ana shu uzuk (xotam) vositasida hammani o‘ziga
mute’ gila bilganini yozadi. Yana sharhda Sulaymon Sabo malikasi Bilgisga uylangan, u

qushlar, insu jinlar tilini bilgan, Sulaymon haqida Qur’onning 44-surasi 11-12
oyatlarida, “Nasoyim ul-muhabbat’da “Sulaymon binni Dovud alayhimus-salom”
sarlavhasi ostida mufassal fiqra berganini ham qayd etadi [Alisher Navoiy, 1997: 217].
Ko‘rinib turibdiki, S.G‘aniyeva Sulaymon payg‘ambar bilan bog‘liq asosiy manbalar
“Tavrot” va “Qur’on” keyin “Nasoyim ul-muhabbat”dagi ma’lumotlarni jamlash asosida
sharhlash olib boradi. Suyima G‘aniyeva ilmiy yondashuvlarida matnda keltirilgan asar
hagida soz yuritish ko‘p uchraydi. Jumladan, “Majolis un-nafois’ning avvalgi
majlisining Mavlono Husayn Xorazmiy haqida fiqrasida: “Mavlono oz zamonining
mashohiridindur va “Maqsadi aqso” aning tasnifidur. Va Mavlono Jaloliddin Rumiy
(quddisa sirruhu) masnaviysig‘a sharh bitibdur va “Qasidai burda”g‘a ham
xorazmiycha turkiy til bilan sharh bitibdur. O‘zga musannafoti ham bor. Ammo axloq
va sifoti botin ilmida yorug‘lik topqonning munofisidur” [Alisher Navoiy, 1997: 13], -
deb yoziladi. Demak, Navoiy bu fiqrada “Qasidai burda”, “Maqsadi aqso” hamda Rumiy
asariga yozilgan sharh haqida aytib o‘tmoqda. Olima bu yerda asosan “Qasidai
burda”ga shunday e’tibor qaratadi: “Qasidai burda” - arab shoiri Ka’b ibni Zuhayr (VII
asr) asari. Burda degani yo‘l-yo‘l matodan tikilgan ustki kiyim - gaboni anglatadi.
Rivoyatga ko‘ra, Muhammad payg‘ambar shol dardiga mubtalo bir bemor ustiga o0z
burdasi - ustki kiyimini tashlagan ekan, u davo topib, tuzalib ketibdi. Qasidaning
nomida shu rivoyatga ishora bor. Qasida uch qismdan - an’anaviy lirik muqaddima,
didaktik qism va madhdan iborat. “Qasidai burda”ga juda ko‘plab naziralar yozilgan,
muxammaslar boglangan, sharhlar bitilgan. Musulmonlar qasidaga ma’lum davrlarda
ilohiy ma’'no ham berib, uning ayrim parchalarini tumor tarzida o‘zlari bilan olib
yurganlar” [Alisher Navoiy, 1997: 218]. Olima sharhi manbasini tanlagan, ya’'ni
matndagi har uchala asarga emas, bittasi kengroq, ikkinchisi qisman, uchinchisi haqida
umuman sharh bermagan. Bizningcha, bunday sharhlashda sharhlovchi ko‘proq
o‘quvchi uchun ahamiyatli deb topgan o‘rinlarni tanlab, ish olib borgan.

Xulosa giladigan bo‘lsak, Suyima G‘aniyeva tomonidan tayyorlangan Alisher
Navoiy mukammal asarlar to‘plami matn sharhlari - ilmiy, badiiy va tarixiy
ma’lumotlarni bir joyga jamlansa, katta to‘plam vujudga keladi. Bu kabi izoh va
tarjimalar mumtoz asarlarini tushunib o‘qishini ta’'minlaydi.

ALISHER NAVOIY “XAMSA”SIDA MIRRIX OBRAZINING MAJOZIYLIK
XUSUSIYATLARI

Annotatsiya: Ushbu maqolada ulug’ o‘zbek shoiri va mutafakkiri Alisher Navoiyning
“Xamsa” dostondalaridagi sayyoralar obrazlarining qo‘llanishi to‘g risida so‘z boradi. Dostonlar
muqaddimalarida qo‘llanilgan ushbu obrazlarning ifoda tarzi, ular anglatgan ramziy
ma’nolarga qisqacha nazar tashlanadi. Ushbu obrazlar orasida nisbatan faol obraz bo‘lmish
Marsning turli variantlari, jumladan Mirrix, Bahrom haqida so‘z yuritiladi. Obrazning Navoiy
dostonlari, jumladan, “Hayrat ul-abror”, “Farhod va Shirin”, “Layli va Majnun”, “Sab’ai sayyor”
va “Saddi Iskandariy”dagi qo‘llanilishi, bu boraagi muallif mahorati hamda obrazning tadrijiy
talqini xususida soz yuritiladi. Zarur ilmiy adabiyotlardan foydalanilgan holda muayyan
xulosalar chiqariladi.

Kalit so‘zlar: Alisher Navoiy, “Xamsa”, sayyoralar, ramziy obrazlar, Mirrix, Bahrom,

Mars, Aris, jangu jadal homiysi, muhabbat mojarolari.

METAPHORICAL FEATURES OF THE IMAGE OF THE MIRROR IN ALISHER NAVAI'S
"KHAMSA"

Abstract. This article examines the use of planetary imagery in the "Khamsa" epics by the
renowned Uzbek poet and philosopher Alisher Navoi. It focuses on the stylistic expression of
these planetary figures, particularly in the prologues of the epics, and explores their symbolic
meanings. Among the planetary images, particular attention is given to Mars, represented
through various active forms, such as Mirrix and Bahram. The article analyzes how these
planetary motifs are integrated into Navoi's epics, including "Hayrat ul-Abror," "Farhad and
Shirin," "Layli and Majnun,” "Sabai Sayyor,” and "Saddi Iskandariy." The discussion highlights
the poet’s mastery in the gradual interpretation and artistic application of these images. The
analysis is supported by relevant scholarly literature and concludes with insights into the poet’s
creative approach.

Keywords: Alisher Navoi, "Khamsa", planets, symbolic images, Mirrih, Bahram, Mars,

Aris, the patron of battle, love conflicts.

Ulug® shoir va mutafakkir, g‘azal mulkining sultoni Alisher Navoiy qalamiga
mansub yetti sayyora obrazi “Xamsa”si dostonlarining har birining muqaddimasida
an’anaviy tarzda berilgan me'rojnomalarda muhim obraz sifatida uchraydi [6:84-97].
Ya'ni ularning barchasida me’roj vogeasi yetti sayyora fonida keltirib o‘tilgan.

Nega aynan yetti sayyora? Chunki bu ragam sehrli ragamlarning eng mashhuri
bo‘lib, aynigsa, Sharqda juda e’zozlangan. Bu raqgamning kelib chiqishi va sayyoralar
bilan bog‘lanishi hagida ma’lumot berar ekan, S.Hasanov uni Bobilning janubida
yashagan Shumerlarning diniy e’tiqodlari bilan bog‘liq holda tushuntiradi [13:151-
161]. Adabiyotlarda Shumerlarning aslida O‘rta Osiyo xalglarining ajdodlari sifatida
talgin etish ko‘p wuchraydi [6]. Bu xalgning ijodiyoti namunasi hisoblanmish
“Gilgamish” dostonida muqaddas son sifatida yettilik garmoniyasi ahamiyatli
obrazlardan sanaladi.

